
Gellie maanah jih noerh tuhtjieh politihke lea ov-rovne jih geerve guarkedh.
Annje vaenie noerh gaskem 18 jih 24 jaepieh mah leah meatan veeljemisnie.
Redd Barna saejhta maanide jih noeride nuepiem vedtedh politihken bijre lieredh
mij eadtjalgahta jih skraejriem vadta. EN:n maanakonvensjovne jeahta gaajhkh
maanah reaktam utnieh jiehtedh maam mielieh, govlesovvedh jih itjmieslaakan
vaaltasovvedh. Maanah edtjieh baajnehtimmiefaamoem aamhtesinie utnedh mah
leah dej bijre. Dannasinie libie Maanaj Veeljemem dorjeme.

Maanaj Veeljeme goerkesem vadta guktie demokratije jahta, jih baaja maanaj
mielem baajnehtimmiefaamoem politihkese aadtjodh gosse dah maehtieh
digitaalelaakan jienestidh don kreerran mejnie jeenjemes siemes. Guktie san
Noorje seejhta vaajnedh jis maanah aadtjoeh moenedh? Gosse daajroem
demokratijen bijre aadtje dellie aelhkebe sjeedta iedtjem dadtjodh, seabradahkem
baajnehtidh gusnie jielieminie, jih stuerebe hillem vadta noerh sijhtieh jienestidh
gosse jienestimmiereaktan dadtjoeh. Maanaj giele lea vihkele, dihte maahta
joekehtsem darjodh!

Dihte mij orre daan jaepien lea mijjieh materijellem noerhtesaemien,
aarjelsaemien, julevsaemien jih orredaaroen gielese jarkoestamme. Nedteseejroe
universelle hammoedimmiem aadtjeme jih jienebh filmh libie veehtagielese

jih vuejnemegielese toelhkestamme. EN:n naennoesvoeteulmieh aaj
teejmoesoejkesjisnie tjdadtjoeh daan jaepien. Juktie naennoesvoeteulmide jaksedh
2030 avtelen, gaajhkh skuvih Noorjesne tjuerieh soejkesijh jih politihkem darjodh.
Learohkh edtjieh vielie lieredh guktie néorjen politihke viehkehte feerhmeles jih
naennoes veartenem sjugniedidh, gusnie giefiesvoetem, klijmajarkelimmieh jih
joekehtsvoeth nahkehte.

Orre learoesoejkesjevierhkesne (LM20) demokratije jih meatanarrojevoete lea
akte dejtie daaresthfaageles teemijste. Demokratijelierehtimmie edtja dan avteste
jarngesne arrodh gaajhkine faagine. Maanaj Veeljeme vaaromem vaalta dovne
jarngebiehkine, vihkeles tjiehpiesvoetine jih maahtoeulmine. Redd Barna gegkeste
skuvlh jih lohkehtaejjah sjiehteledtieh guktie learohkh Maanaj Veeljeminie faagi
daaresth berkieh, jih giengeldbpoe liereme lea jarngesne. Maanah jih noerh
tuhtjieh vihkele skuvle tjuara sjiehteladtedh guktie learohkh daajroeh politihke lea
sjyOhtehke, iedtjije jih eadtjohke. Mijjieh gegkiestibie Maanaj Veeljeme maahta
daejnie viehkiehtidh, jih skuvlh abpe laantesne baejieh maanaj jih noeri gielh
aejviesijjiem aadtjodh 66hpehtimmesne.

Lahkoeh Maanaj Veeljeminie!

Heelsegh Redd Barna

MANNASINIE MAANAJ VEELJEME?

Gajhtoe dijjese, Oohpehtimmiedirektoraate, Sparebankstiftelsen, Norad jih Bufdir,
beetnehvierhtiej avteste Maanaj Veeljemasse 2021

SISVEGE
MAANAJ VEELJEME: NEDTESAJROE JIHSISVEGE .. ... ...
RAERIESTIMMIE TAEJMOESOEJKESJASSE | ..........ccocoiiriiiiriiioiicesioocenessoesesseoses s

LEAROESOEJKESJEVIERHKIE MAAHTOELUTNJEME (LM20)
MAAHTOEULMIEH

POLITIHKELES TEEMAH VIERTIESTIDH
MAANAJ VEELJEMSHOWE

MAANAJ VEELJEMISNIE JIENESTIDH
UNIVERSELLE HAMMOEDIMMIE

EN:N MAANAKONVENSJOVNE

TIPSH JEATJAH VIERHTIDE

Laavenjostoeguejmieh

Konsepte filme jih veeljemeshowe: Stian Barsnes Simonsen jih Nordic Screens
Valgomate: NTB jih Alltinget

Web-evtiedaejjah: Oxx

Saemien jarkoestimmieh: Davvi girji jih Kari Utsi

Orredaaroen jarkoestimmieh: Rett norsk

Vahtagieletoelhkestimmie: Supervisuell

Vuejnemetoelhkestimmie: Media LT

Geaejhtoe gaajhkide maanide jih noeride mah meatan orreme prosessine, referaansedaehkine,
teestemisnie jih filmine: Antonio, Iben, Ayesha, Zakaria, Ronja, Freya Daisy, Ulrik, Ane, Isak, Audun,
David, Helene, Linnea, Ava, Emma Sofie, Reem, Jonas, Elias, Rose, Aurora, Herman, Risten, Dina
Andrea, Torgeir, Iben, Ida, Vilma, Sofia, Alva, lohkehtaejjah jih learohkh klaassesne 6A Fagerholt
skuvlesne jih lohkehtsejjah jih learohkh Flaysbonn skuvlesne.

@ Redd Barna



MAANAJ VEELJEME: NEDTESZJROE JIH SISVEGE

1. Demokratije
Menytsiehkien nuelesne
Demokratije bievnesefilmh
ovmessie teemaj bijre gaavnh
mej gahkoe lea 2-7 minudth.

Stoerredigkieveeljeme
Reerenasse

Maanaj jih noeri
baajnehtimmie

Faamoe

Saemiedigkie

EN:n naennoesvoeteulmieh

3. Politihkeles aamhtesh
Tematihkeles bijjieguvvie dej
ovmessie krirriej politihken
bijjelen mejtie teemine utnieh
klijma jih byjrese, healsoe,
barkoe, skuvle, kultuvre jih
astoeaejkie jih veartene.

5.Gielh

Abpe sisvege lea noerhte-,
julev- jih darjelsaemien
gielesne, orredaaroen
gielesne jih vaehtagielesne
aktene sijjesne gaavnese, goh
krirrieprogrammh, filmh jih
lohkehtaejjabihkedimmie.

2. Krirrie jih
krirrieprogrammh

Bievnesh gaajhki krirriej bijre
mah leah Stoerredigkesne
jih dej maanavietseles

krirrieprogrammbh.

4. Valgomate
Maanavietseles valgomate
mij maahta learoehkidie
viehkiehtidh gaavnedh mejnie
krirrine dah leah jeenjemes
siemes.

6. Videove

Abpe videovesisvege aktene sijjesne. Dah

leah seamma filmh mejtie gaavnh jieniebinie
sijjine nedteseaejrosne, men tjdanghkenamme
naemhtie guktie datne maahtah aelhkebelaakan
abpe videovesisvegem vuartasjidh. Daesnie
filmh gaavnh laavlomen jih musihkevideovi

bijre, demokratijen bijre, filmh krirriedvtehki/
mubpieavtehki bijre jih Maanaj Veeliemeshowem
krirrieavtehkigujmie.



RAERIESTIMMIE TAJMOESOEJKESJASSE

vierhtieh nuhtjedh. Gaarede bielieh materijelleste jallh abpe sisvegem
nuhtjedh. Datne goh lohkehtaejja veeljh mij boéremes dov klaassese.
Daesnie akte raeriestimmie akten boelhkese mij maahta faagi daaresth
arrodh jih giengelelieremem aktem boelhkem hoksedh mij vaasa mietsken
23.b. raejeste skiereden 9.b. raajan.

<« Laavlome - Veeljemeshowe Barkijekrirrie (Bk): Aelkiesbielien krirrie (A): Gaskoehkrirrie (Gk) Garroehbielien krirrie

2 filmigujmie krirrieprogrammh + filmh krirrieprogramme + krirrieprogramme + (G): krirrieprogramme +

2 veeljemeshowe veeljemeshowe veeljemeshowe

= Teemah: Demokratije,

> Stoerredigkie jih Saemiedigkie Teema: Evtiedimmiepolitihke Teema: Reerenasse Teema: Stoerredigkieveeljeme Teema: Ovbyjjes faamoe
Sosialisteles Garroehkrirrie Kristeles Aalmehkrirrie Byjresekrirrie doh kruana Evtiedimmienkrirrie Roopses:

w (SG): krirrieprogramme + (KrA): krirrieprogramme + (BDK): krirrieprogramme + (Evtk): krirrieprogramme + krirrieprogramme +

2 veeljemeshowe veeljemeshowe veeljemeshowe veeljemeshowe veeljemeshowe

o

X

& Teema: Soptsestimmiereakta Teema: EN:n Teema: Baajnehtimmie Teema: Faamoejoekedimmie- Teema: Faamoe

= naennoesvoeteulmieh prinsihpe
Veeljemeshowe: noerrekrirriej : Politihkeles aamhtesh Valgomate Jienestidh Veeljemeshowe

© avtehkegaemhpoe viertiestidh illedahkigujmie

g Evualeradimmieh

£ Teema: Ungdomspartier

S Noerekrirrieh

4 LOHKEHTAJJABIHKEDIMMIE - MAANAJ VEELJEME 2021



BIJJEMES BIELIE DEMOKRATIJEN JIH MEATANARROJEVOETEN BiJRE

Demokratije jih meatanarrojevoete goh daaresthfaageles teema edtja learoehkidie maahtoem
vedtedh demokratijen tsiehkiej, vierhtiej jih spielenjoelkedassi bijre, jih dejtie rydjredidh meatan
arrodh demokratihkeles prosessine. Lierehtimmie edtja learoehkidie goerkesem vedtedh
ektievoetem demokratijen jih vihkeles almetjereaktaj gaskem goh soptsestimmiereakta,
jijnestimmiereakta jih organisasjovnefrijjevoete. Dah edtjieh vuejnedh demokratije ovmessie
hammoeh jih vuesiehtimmieh atna.

Barkoen tjirrh teemine demokratije jih meatanarrojevoete learohkh edtjieh ektievoetem guarkedh
indivijden reaktaj jih diedten gaskem. Indivijdh reaktam utnieh meatan arrodh politihken
barkosne seamma aejkien goh seabradahke lea jearohke arrojh sijjen reaktide utnieh meatan
arrodh politihkesne, jih sivijle seabradahkem hammoedidh. Skuvle edtja learoehkidie skreejredh
eadtjohke arroejimie sjidtedh, jih dejtie maahtoem vedtedh meatan arrodh jih demokratijem
Nodrjesne evtiedidh.

Lierehtimmie edtja learoehkidie maahtoem jih maehtelesvoetem vedtedh haestemh daastoehtidh
demokratijen prinsihpi mietie. Dah edtjieh daeriesmoerh guarkedh mah leah jaadhkesjidh dovne
gellielahkoen reaktah jih unnebelahkoen reaktah. Dah edtjieh haarjanidh dej maehtelesvoetem
laejhtehkslaakan ussjedidh, lieredh tsaelloeh jih digkiedimmieh gietedidh jih krédhkestidh jis
ov-siemes. Barkoen tjirrh teemine learohkh edtjieh lieredh man gaavhtan tjoerebe demokratijem
vaarjelidh, jih tjoerebe daam evtiedidh jih geehte.

JARNGEBIEHKIE SEABRADAHKEFAAGESNE

Learohkh edtjieh guarkedh guktie geograafeles, histovrijes jih daaletje tsiehkieh leah eaktoeh

jih sjaejsjalimmieh ovmessie seabradahkine vaeltedh. Learohkh edtjieh daajroem joekehtsi

bijre dadtjodh laanti gaskem stuvremevuekien jih gorredimmien bijre almetjereaktijste jih
unnebeldhkojste, jih edtjieh vuartasjidh guktie joekehtsh leah almetji jieledem jih nuepiem meatan
arrodh baajnehtamme jih baajnehtieh. Dah edtjieh guarkedh man avteste vigkieh leah jeejhteme jih
jijhtieh, jih guktie almetjh leah dejtie gietedamme jih gietedieh. Learohkh edtjieh daajrehtimmiem
demokratijine riektesisnie aadtjodh, juktie maehtedh baajnehtidh jih meatan arrodh seabradahkem
hammoedidh. Edtja sisvegem daennie jarngebiehkesne tjoevkesisnie ovmessie perspektijvijste
vuejnedh, dehtie voengen perspektijveste dan veartenevijries perspektijvese, jih aalkoedalmege-
jih unnebelahkoeperspektijvine, leavlojne avtetje aajkan, daaletje tijjese jih baetijen aajkan.

LEAROESOEJKESJEVIERHKIE MAAHTOELUTNJEME (LM20)

DAARESTHFAAGELES TEEMAH SEABRADAHKEFAAGESNE

Demokratije jih meatanarrojevoete seabradahkefaagesne edtjieh viehkiehtidh guktie learohkh
daajroem aadtjoeh demokratijen nuepine jih haestieminie, hammojne jih vuekine. Learohkh edtjieh
aaj daajroem jih tjiehpiesvoeth dadtjodh demokraateles prosessine juktie eadtjohke meatanarroejinie
sjidtedh. Demokrateles aajmoe lea vihkeles juktie demokratijem evtiedidh mij hijvenlaakan jahta jih
ekstreme dahkoej vooste barkedh mah gaskem jeatjah vaajnoes sjidtin snjaltjen 22. b. 2011.

NJAALMELDH TJIEHPIESVOETH SEABRADAHKEFAAGESNE

Njaalmeldh tjiehpiesvoeth seabradahkefaagesne lea maehtedh goltelidh, toelhkestidh, mielh
hammoedidh e jih eevtjedh, vaastahtahkem vedtedh jih mubpiejgujmie digkiedidh. Mubpiej mielh
guarkedh jih gyhtjelassh gihtjedh mah tjielkestieh leah aaj meatan daesnie. Dejnie njaalmeldh
tjiehpiesvoetine edtja aaj njaalmeldh soptsestimmievuekien bijre daejredh juktie goerkesem
aadtjodh saemien seabradahki jih kultuvri bijre. Evtiedimmie dejstie njaalmeldh tjiehpiesvoetijste
lea aelkedh jijtse mielh buektedh, baakoem vaeltedh vaaroen mietie jih goltelidh jih vaastahtahkem
mubpide vedtedh, ovmessie perspektijvh vaeltedh jih argumentasjovnem tjielkestidh stuerebe
faantoeektiedimmine. Evtiedimmie saejhta aaj ahkedh vielie ektiedimmiej bijre soptsestidh,
faageles gyhtjelassh digkiedidh jih vielie gellielaaketje bievnesh gietedidh, jih guarkedh guktie
ovmessie soptsestimmievuekieh dijrem jih daastojem baajnehtieh.

Lohkh vielie O6hpehtimmiedirektoraaten sajrojne:
https://www.udir.no/laring-og-trivsel/lareplanverket/



MAAHTOEULMIEH

1. DALTESEN MANNGAN

SEABRADAHKEFAAGE

« vihkeles heannadimmieh buerkiestidh mejstie mijjieh dam demokratijem
aadtjeme maam mijjieh Noorjesne jih Saepmesne utnebe daan biegjjien, jih
viertiestidh guktie aktegsalmetjh nuepiem utnieh sjaejsjalimmieh ovmessie
stuvremevuekine baajnehtidh

» veartenevijries haestemem monnehke evtiedimmesne goerehtidh
jih dehpiedehtedh jih mah konsekvensh dihte maahta utnedh, jih
raeriestimmieh evtiedidh guktie maahta meatan arrodh haestemem
vuastalidh jih guktie laavenjostoe laanti gaskem maahta viehkine arrodh

+ almetje- jih seammavyodrtegsvoeten bijre soptsestalledh jih viertiestidh
guktie almetje- jih aalkoedalmegereaktah leah gorresovveme jih
gorresuvvieh ovmessie laantine

NOORJEN

soptsestalleminie tjielkestidh

KRJE
* jijtse jih mubpiej perspektijvh goerehtidh jih buerkiestidh etihkeles aehpine
ektiedamme aarkebiejjien- jih seabradahkehaestiemidie

MUSIHKE

» saemies musihkem, laavlomem jih vokaale vuekieh jih daanhtsoem darjodh
ektietijjeste jih histovrijistie

TJEAHPOE JiH VETNOE

 goerehtidh jih ussjedadtedh guktie domtesh jih mielh vaajnoes dorjesuvvieh

tieahposne, jih symbolihkem jih klaeriem nuhtjedh domtesh jih mielh
buektedh jijtsh barkojne

10. DALTESEN MANNGAN

SEABRADAHKEFAAGE

» vaehtah buerkiestidh politihkeles systeemesne jih
tryjjesvoeteseabradahkesne NGdrjesne daan biejjien, jih vihkeles haestemi
bijjeli ussjedadtedh

+ ussjedadtedh mah akt6orh mah faamoem seabradahkesne utnieh daan
biejjien jih guktie dah sijjen vuajnoeh tjielkestieh

« goerehtidh jih buerkiestidh guktie almetje- jih aalkoedalmegereaktah
jih jeatjah gaskenasjonaale latjkoeh jih laavenjostoe leah vihkeles
nasjonaale politihkese, almetji jieliedasse jih mirrestallemasse jih
seammavyortegsvoetese

NOORJEN

« damtijidh jih gieleldh vierhkievierhtieh jih retorihkeles appellehammoeh
nuhtjedh

+ bievnedh, soptsestidh, argumenteeredh jih ussjedadtedh ovmessie
njaalmeldh jih tjaaleldh sjangerinie jih ovmessie ulmide sjiehtedamme
daastoejasse jih medijumese

KRJE

» mubpiej perspektijvem goerehtidh jih ov-siemesvoetem jih joekehts mielh
gietedidh

+ sjybhtehke etihkeles gyhtjelassh damitijidh jih digkiedidh mah leah
almetjereaktaj, aalkoedaimegi reaktaj, monnehkevoeten jih giefiesvoeten
bijre

MUSIHKE

« musihken jih daanhtsoen ulmiem seabradahkesne goerehtidh jih digkiedidh,
jih etihkeles daeriesmoerh mah leah viedteldihkie musihkales lahtesidie jih
musihkekultuvride

TJEAHPOE JiH VETNOE

+ goerehtidh guktie tjeahpoe, aaj saemien tjeahpoe, maahta viehkiehtidh
seabradahkelaejhtiemisnie, jih tieahpoevuekieh sjugniedidh mah tjoevkesem
biejieh haestiemidie jijtse ektietijjesne



LAAVLOMETEEKSTE: MILLIJOVNE AATJANBALVIJSTE

Komponiste: Kjetil Rast Nilsen
Teekste: Stian Barsnes-Simonsen
Artiste: Dina Matheussen

Ibie gaajhken bijre siemes.
Dihte aaj naa iemie.
Eevre joekehts arrodh.

Dan jijnje maahta baajhtode sjidtedh.
Jielede naa garre.
Leejhkan libie aavrehke.

Gosse mijjen lea ulmie, dle ektesne vaedtsebe.

Jis tjoerebe veaksehke arrodh, mijjen faamoe tjaanghkene — mijjen faamoe.
Ibie siemes gaajhken bijre. Dihte aaj naa iemie,

men sijhtem ajve jiehtedh:

Mijjieh millijovne aatjanbalvijste — mah jiehtieh gaajhke hijven sjeedta.

Hijven sjeedta.

Mijjieh millijovne aatjanbalvijste- mah raaktan klaerieh vedtieh. Klaerieh vedtieh.
Gaajhkesh mijjieh joekehts, men ibie gaessie gih oktegh.

Gosse obre, mijjieh ebresne tjoevkedibie.

Mijjieh millijovne aatjanbalvijste, mah daajvoehtieh hijven sjeedta. Gaajhke hijven sjaedta.

Mijjen demokratijesne,
mij seejhta raaktan jiehtedh
maanine jih noerine arrodh?

Mij dov vihkielommes aamhtese?
gusnie tjoerebe maam darjodh?

Mah naakede aapsen lydvlehke?

LOHKEHTAJJABIHKEDIMMIE - MAANAJ VEELJEME 2021

Jis gaajhkesh lutnjieh, nannoesvoetem sjugniedibie.

Jis gaajhkesh lutnjieh, mijjen faamoe tjdanghkene — mijjen faamoe.
Ibie gaajhken bijre siemes. Dihte aaj naa iemie,

Men sijhtem ajve jiehtedh:

Mijjieh millijovne aatjanbalvijste mah daajvoehtieh gaajhke hijven sjzedta.
Hijven sjaedta.

Mijjieh millijovne aatjanbalvijste mah klaerieh vedtieh- klaerieh vedtieh.
Gaajhkesh mijjieh joekehts, men ibie gaessie gih oktegh.

Gosse obre, mijjieh ebresne tjoevkedibie.

Mijjieh millijovne aatjanbalvijste- mah daajvoehtieh gaajhke hijven sjeedta.
Gaajhke hijven sjeedta.

Jis tjdarvoeh, jallh leah sjaevehts.

Gaajhkem maam ussjedh, veanhtah jih jeahtah.
Dov lea frijjevoete. Laante lea frijje.

Veeljh maam sijhth, amma veeljeme dov!

Daelie Maanaj Veeljeme, Maanaj Veeljeme, Maanaj — Maanaj Veeljeme
Daelie Maanaj Veeljeme, Maanaj Veeljeme, Maanaj — Maanaj Veeljeme
Daelie Maanaj Veeljeme, Maanaj Veeljeme, Maanaj — Maanaj Veeljeme
Jaa, Maanaj Veeljeme, Maanaj Veeljeme, Maanaj hehehe!

Mijjieh millijovne aatjanbalvijste mah daajvoehtieh gaajhke hijven sjzedta.
Hijven sjeedta.

Mijjieh millijovne aatjanbalvijste mah klaerieh vedtieh- klaerieh vedtieh.
Gaajhkesh mijjieh joekehts, men ibie gaessie gih oktegh.

Gosse obre, mijjieh ebresne tjoevkedibie.

Mijjieh millijovne aatjanbalvijste- mah daajvoehtieh gaajhke hijven sjeedta.
Gaajhke hijven sjeedta.



LAAVLOME

Lieremeulmie: Maam ulmide demokratije jih veeljeme utnieh
maanide jih noeride?

Tijje: laaviome jih musihkevideove medtie 4 minudth + veeljeme
tijje laavloemasse, daanhtsose jih soptsestallemidie

1. Laavlome musihkevideovinie
Aelkieh taejmoem laavlomem laavlodh jih daanhtsoem lieredh!
Dagke dihte vahkoen laavloeminie sjeedta?

2. Teemah Maanaj Veeljemisnie
Gihtjh learoehkidie mah teemah mej bijre laavlioemisnie laavle, jih

soptsesth dah edtjieh vielie dan bijre lieredh Maanaj Veeljemisnie:

siemesvoete/ov-siemesvoete, joekehts arrodh, maanah jih
noerh, nsennoesvoete, demokratije, faamoe, frijjevoete,
veeljeme

Soptsesth learohkigujmie man bijre dah sijhtieh vielie lieredh,
jih govlh man avteste learohkh tuhtjieh dah teemah leah vihkele
vielie goerehtidh!

2. Ussjedadteme

Maanaj Veeljeme lea maanaj jih noeri bijre, jih dah edtjieh
tjetskehke sjidtedh politihkese. Dan avteste vihkele learohkh
Nuhtjh laavlometeekstem goh vaarome aalkoesoptsestallemidie
vaeljehke teemaj bijre aelkiesbielesne.

3. Darjomh

Nuhtjh biehkieh laaviometeeksteste jih soptstallemegyhtjelassh
goh vaarome ovmessie kreatijve laavenjasside, goh
lohkijetjaalegem tjaeledh, tjieahpoevierhkiem darjodh, guvviem
vaeltedh jallh filmestuhtjetjem darjodh.

4. Galhkuve

Iktedh learohkigujmie maam dah tuhtjieh vihkielommes
demokratijine jih veeljeminie maanide jih noeride. Laavlode
laavlomem ikth vielie jih daanhtsode daanhtsoem!

GYHTJELASSH LAAVLOEMASSE

Aatjanbalve jih gellievoete

» Man avteste vienhtede Maanaj Veeljeme-laaviome lea millijovne aatjanbalvi bijre?

» Misse aatjanbalve akte symbovle? Soptsestidie gellievoeten bijre, gaajhkesh dovnesh
joekehts jih dihte mij lea sjiere aatjanbalvine lea doh ovmessie klaerieh.

» Gieh millijovne aatjanbalvijste? N6orjesne vielie goh millijovne maanah, jih daate lea
man avteste laavlome lea millijovne aatjanbalvi bijre.

* Maam ussjedidie raajesen bijre «Mijjieh millijovne aatjanbalvijste mah daajvoehtieh
gaajhke hijven sjeedta»?

Demokratije

* Mij demokratije?

» Mij demokratije saejhta jiehtedh maanide jih noeride?

» Guktie maanah jih noerh maehtieh meatan arrodh demokratijesne?

* Mij miele raajesisnie akte millijovne aatjanbalvh klaerieh vedtieh? Soptsesth maanaj jih
noeri mielh leah vihkele politihkese, jih vedtieh vuesiehtimmieh disse.

Siemesvoete jih ov-siemesvoete

* Mah aamhtesh vienhtede gellie maanah jih noerh tuhtjieh vihkele? Mah aamhtesh
dijjieh tuhtjede vihkele?

* Mah naan aamhtesi bijre jeenjesh dijjeste leah siemes? Maehtede vuesiehtimmieh
vedtedh mej aamhtesi bijre maanah jih noerh maehtieh ov-siemes arrodh? Mej
aamhtesi bijre vienhtede gellie geerve almetjh leah siemes jih ov-siemes?

* Man avteste naa iemie ij leah siemes arrodh gaajhken bijre?

» Man avteste vihkele ovmessie mielh utnedh aktene demokratijesne? Soptsestidie
guktie politihke raaktan lea seamadidh ektie vuekieh gaavnedh, aaj gosse ov-siemes,
jih daate dorjesavva demokraateles prosessine. Soptsestidie aaj doh ovmessie krirrieh
joekehts mielh utnieh, guktie mijjieh goh veeljijh maehtieh jienestidh dejtie mejgujmie
jeenjemes siemes.

Learohki vihkielommes aamhtese

«Mij dov vihkielommes aamhtese?» Maam tuhtjh eevre vihkielommes?

«Gusnie tjoerebe raaktan maam darjodh?» Mejnie aamhtesinie joekoen vihkele barkedh?
«Naan aamhtesh aapsen lyoviehke?» Mij miele daejnie? Mah naan aamhtesh mah
vaajnoeh fer geerve loetedh? Maam maehtebe dellie darjodh?



MAANAVIETSELES
KRIRRIEPROGRAMMH

Lieremeulmie: Mah aamhtesh krirrie tuhtjieh vihkele?

Tijje: veeljemeshowe medtie 20 minudth / 60 minudth filmh + tijje krirrieprogrammide kraanskodh

Maahta krirrieprogrammide gellielaakan kraanskodh. Redd Barna raereste klaasse aktine dejstie
krirrijste barka fierhten biejjien jih naemhtie gaajhki krirriejgujmie barka uktsie biejjine. Muvhth
aaj klaassem daehkide juekedh jih maahta gaajhki krirrieprogrammi bijre soptsestidh aktene
taejmosne. Datne goh lohkehtaejja boelhkem sjiehtedh jih daesnie akte raeriestimmie mij maahta
atnasovvedh gaajhkide krirride.

1. Aalkoe

Alggat diimmu boktit ohppiin dieduid mat sis ovdalag&as leat bellodagaid birra, ja introdusere
makkar bellodaga birra galgabehtet oahppat. Maid dihtet oahppit bellodagas ovdalaééas? Maid
leat sahkkit oahppat eanet?

2. Filmem vuartasjidh / Veeljemeshowe

Veeljemeshowe gaavnese fierhten krirrien krirriedvtehkinie /mubpieavtehkinie, gusnie gaskem
jeatjah lea filme krirrien bijre mij vaasa 60 sekundh, filme jih gihtjehtimmie krirrieavtehkinie.
Maehtede abpe veeljemeshowem vuejnedh jallh dijjieh maehtede ajve 60-filmem vuejnedh mij
vaasa 60 sekundh.

3. Kraanskode krirrieprogrammem

Baajh learoehkidie nedtesaejrose tjaangedh/ smartboardem nuhtjedh, jih lohkede dam
maanavietseles krirrieprogrammem. Gaarede aaj dam veedtjedh goh PDF jih dam geevnjastidh
klaassetjiehtjielasse. Baajh learoehkidie daam gyhtjelassem vaestiedidh: Mij krirrien nomme, jih
man avteste vienhtede krirrie raaktan dam nommem atna? Maam klaeride krirrie nuhtjie, jih man
avteste? Gie krirriedvtehke? Damtede naan jeatjah politihkerh daehtie krirreste? Mah aamhtesh
krirrie tuhtjie vihkele? Magkeres politihke krirrie atna? Maam krirrien bijre onterdidie?

5. Galhkuve
Maam lierih maam idtjih aarebistie maehtieh? Mah aamhtesh krirrie tuhtjie vihkele? Vuartasjidie
filmem krirrine mij vaasa 60 sekundh goh galhkuve jih repetisjovne avtelen teejmoem galhkede.

GYHTJELASSH JIH VAESTIEDASSH

Mij maanavietseles krirrieprogramme?
Gaajhkh krirrieh fiereguhten maanavietseles krirrieprogrammem
dorjeme, gusnie aelhkieslaakan jih tjielkelaakan bievnesh jijtsh krirrien

maanavietseles krirrieprogrammine. Seamma lea faamosne dejnie
politihkeles aamhtesinie teemakaarhtine mejtie gaavnh voélemes
krirriesaejrosne jih saejroen nuelesne Politihkeles aamhtesh. Redd
Barna lea tjdadtjoehtaejja jeatjah sisvegen avteste laavenjostosne
produksjovnesieltine Nordic Screens.

Man avteste krirrieh tjaadtjoeh dennie

o60rnegisnie maam darjoeh?

Mijjieh libie veeljeme krirride bagjjese biejedh aerpievuekien
politihkeles vuekien mietie garroehbieleste aelkiesbealan. Numhtie
iktesth tjdadtjoeh, jih lohkemeotnjegem fulkie garroebieleste
aelkiesbealan, guktie edtja aelhkebe arrodh learoehkidie mah
naakelaakan vuejnieh baastede gaavnedh ovmessie krirride.

POLITIHKELES TEEMAH
VIERTIESTIDH

Lieremeulmie: Mij joekehtsh dej ovmessie krirriej gaskem?

jih tjirrehteemman darjoemijstie

1. Aalkoe
Veeljemh aktem jallh jienebh teemah mejtie learohkh kraanskoeh. Baajh maaje
learohkh teemah veeljedh mejstie stédremes iedtjem utnieh.

2. Kraanskode doh politihkeles teemah

Baajh learoehkidie gdoktesi gooktesi soptsestidh. Gaabph krirrieh sijjen naestieh
biejeme — mah aamhtesh leah vihkielommes dejtie ovmessie krirride? Man bijre krirrieh
siemes? Man bijre krirrieh ov-siemes, jih mij krirride joekehte?

3. Darjomh

+ Oérnedh digkiedimmieh gusnie learohkh edtjieh ovmessie krirrieh representeeredh.
Baajh learoehkidie dejtie joekehts aamhtesidie digkiedidh. Learohkh edtjieh
haarjanidh ovmessie politihkeles krirriej bijre lieredh, jih sijjen aamhtesi avteste
argumenteeredh. Daesnie vihkielommes learohkh astoem aadtjoeh rygjredidh jih
tjielke raallah tjielkestehtedh. Tjielkestehtieh aaj avtelhbodti mejtie digkiedimmien
aajkoe lea ovmessie mielh aadtjodh, jallh mejtie aajkoe lea siemes sjidtedh akten
aamhtesen bijre.

» Baajh learohkh haarjanidh politihkeles appellh hééltedh akten jallh jienebi politinkeles
teemaj bijre.

» Baajh learoehkidie lohkijetjaalegem tjaeledh akten sjiere teeman bijre, mij daam
krirriem jeatjah krirrijste joekehtahta, jih man avteste byéroe raaktan don kraerran
jienestidh. Daesnie ij leah daerpies learohkh leah siemes krirrine, men maahta akte
haarjanimmie arrodh akten krirrien aamhtesi avteste argumenteeredh.

» Darjode tjeahpoevierhkiem mij joekehtsidie vuesehte politihkesne Noo6rjesne. Collage
plaeriebietskemigujmie, guvvieh, illustrasjovne jih maaladimmie leah naaken dejstie
nuepijste.

4. Ussjedadteme

Mah aelhkie joekehtsidie guarkedh dej ovmessie politihkeles krirriej gaskem? Man
avteste / man avteste ij? Mah teemah leah vihkele dutnjien, jih daate laavenjasse lea
datnem viehkiehtamme vielie guarkedh gie siemes/ov-siemes datnine?

5. Galhkuve
Iktedh daan biejjien lieremeulmiem jih gihtjh mejtie learohkh daelie vielie daejrieh
joekehtsi bijre dej ovmessie krirriej gaskem.

LOHKEHTAJJABIHKEDIMMIE - MAANAJ VEELJEME 2021

GYHTJELASSH JiH VAESTIEDASSH

Mij doh politihkeles teemah?

Govhte ovmessie aamhtesh mej bijre krirrieh leah sov mielem aenehkslaakan
jih tjielkelaakan tjaaleme. Krirrieh leah vaalese tjaaleme 1-3 tsiehkieh

maam dah tuhtjieh leah vihkielommes govhte ovmessie teemaj bijre. Dah
leah aaj golme naestieh aadtjeme mejtie leah biejeme sijjen vihkielommes
aamhtesidie.

Guktie doh govhte teemah Maanaj Veeljemisnie veeljesovveme?

Redd Barna lea maanajgujmie ektine teemide moeneme, men doh politihkeles
gellie saarhts medijh jih politihkerh mah muenieh mah doh vihkielommes
teemah sjeedta aktene veeljemegamhposne. Akte dagkeres dynamihke
gaatesjen ibie utnieh Maanaj Veeljemisnie, guktie dan avteste tjoerebe
teemah buektedh guktie maanah aelhkebelaakan maehtieh krirriej mielh
viertiestidh.

Man avteste krirrieh tjaadtjoeh dennie 66rnegisnie maam darjoeh?
Sajrosne dej politihkeles teemaj bijre akte vihties 66rnege. Daesnie libie
veeljeme teemakaarhtide vuesiehtidh fierhten teeman nuelesne saaht mennie
00rnegisnie, guktie learohke ij dejtie seamma krirride vuejnieh bijjielisnie
fierhten aejkien.

@ Redd Barna

MAANAJ VEELJEMSHOWE

Lieremeulmie: Gie krirrieavtehke, jih maam dihte jih
krirrie tuhtjieh vihkele?
Tijje: medtie 20 minudth fierhtene veeljemeshowesene

Luhkie ovmessie veeljemeshowh mah gaajhkh
vaesieh medtie 20 minudth:

1. Stoerredigkiepresideente / Demokratije,
Stoerredigkie jih Saemiedigkie

Barkijekrirrie (Bk) / Evtiedimmiepolitihke
Aelkiesbielien krirrie (A) / Reerenasse
Gaskoehkrirrie (Gk) / Stoerredigkieveeljeme
Garroehbielien krirrie (G) / Ovbyjjes faamoe
Sosialisteles Garroehkrirrie (SG) /
Soptsestimmiereakta

7. Kristeles &&lmehkrirrie (KrA) / EN:n
naennoesvoeteulmieh

Byjresekrirrie doh kruana (BDK) / Baajnehtimmie
Evtiedimmienkrirrie /EvtK) /
Faamoejoekedimmieprinsihpe

10. RooOpses / Faamoe

ook wh

8.
9.

Sisvege fierhtene veeljemeshowesne:

* videove krirrien bijre mij vaasa 60 sekundh

+ gihtjehtimmie krirriedvtehkinie / mubpieavtehkinie jallh
stoerredigkiepresideentine

» gyhtjelassh maanijste

« filme jih/jallh soptsestalleme akten sjiere teeman bijre

Akte vihth Maanaj veeljemeshowe dorjesavva gusnie
illedahkh jienestimmeste rydktesth seedtesuvvieh. Vielie
bievnesh gaessie Maanaj veeljemeshowe illedahkigujmie
baata sijhth gaavnedh seejrosne www.barnasvalg.no.

1. Aalkoe

Soptsesth mij krirriedvtehkidie mij lea meatan daan
biejjien veeljemeshowesne jih mij daan biejjien teema
lea.

2. Veeljemeshowem vuartasjidh

Birrh learoehkidie golme orre aath tjaeledh meijtie lierieh
jih golme aath mejtie onterdieh mearan veeljemeshowem
vuartasjieh.

3. Galhkuve

Maam leah liereme? Mah gyhtjelassh dov? Soptsesth
klaassine jih seamadidie man bijre dijjieh sijhtede vielie
lieredh




FILMH DEMOKRATIJEN BIIRE

FILME: LUHKIE SNEEHPES FAAKTAH
STOERREDIGKIEVEELJEMEN BIJRE

Lieremeulmie: Mij stoerredigkieveeljeme?
Tijje: flme medtie 2 minudth + tijje gyhtjelasside jih kraanskoemasse

Gyhtjelassh filmese:

Man daamtaj stoerredigkieveeljeme?

Mij veeljemedajve?

Guktie maahta stoerredigkieveeljemasse jienestidh?

Mij krirrieprogramme?

Man avteste politihkerh veeljemegaemhpojne giehtelieh?

Gieh jienestimmiereaktam utnieh? Man avteste dan vihkele
jienestimmiereaktam nuhtjedh?

Mij tjeakoes veeljeme?

Mij jaabnedimmiemandaate?

Man gellie sijjieh Stoerredigkesne? Guktie dah veeljesuvvieh?

Gie muana gie dadtje reerenassem darjodh? Maam Stoerredigkie dorje?

Mij demokratije? Mij demokratije seejhta jiehtedh maanide jih noeride? Guktie
mielem guarkoe «veeljeme sjugniehtavva ikth fierhten njealjeden jaepien, men
demokratije sjugniehtavva fierhten biejjien»? Maam datne darjoeh demokratijen
gaavhtan?

FILME: REERENASSE

Lieremeulmie: Guktie reerenasse veeljesavva?
Tijje: medtie 2 minudth + tijje gyhtjelassh gihtjedh jih kraanskodh

Gyhtjelassh filmese:

Guktie reerenasse veeljesavva?

Mij unnebelahkoereerenasse? Jih mij jienebeldhkoereerenasse?
Man avteste laavenjostoelatjkoeh dorjesuvvieh?

Guktie staateministere veeljesavva? Jih guktie staateraerieh?
Mij Staateraerie?

Mij kabinedtegyhtjelasse?

FILME: FAAMOEJOEKEDIMMIEPRINSIHPE

Lieremeulmie: Mij faamoejoekedimmieprinsihpe?
Tijje: medtie 2 minudth + tijje gyhtjelassh gihtjedh jih
kraanskodh

Gyhtjelassh filmese:

Mij faamoe?

Mij faamoejoekedimmieprinsihpe?

Mij joekehtse dej ovmessie staatefaamoej gaskem?
Mij ovbyjjes faamoe?

Gie dov mielen mietie faamoem atna mijjen
seabradahkesne? Daajrah saemies maanaj jallh noeri
bijre mah dov mielen mietie faamoem utnieh?

FILME: BAAJNEHTIMMIE

Lieremeulmie: Guktie maahtam baajnehtidh?
Tijje: medtie 2 minudth + tijje gyhtjelassh gihtjedh jih kraanskodh

Gyhtjelassh filmese

* Neebnh vuesiehtimmieh gusnie dijjieh daejrede maanah jih noerh leah voenges,
nasjonaale jih gaskenasjonaale politihkem baajnehtamme?

» Guktie maanah jih noerh maehtieh baajnehtidh? Vedtieh vuesiehtimmieh guktie
maahta baajnehtidh joekehtslaakan.

* Mah reaktah maanah jih noerh utnieh?

* Man bijre bieljelh, dovne dihte mij ndake jih hijven? Man bijre tuhtjh aelhkie bieljelidh?
Gaessie maahta geerve arrodh man akt bijre bieljelidh?

* Maam learohkeraerie dov skuvlesne jih noereraerie tjieltesne darjoeh?

* Man avteste vihkele dijjieh mah leah maanah jih noerh dijjen gielem nuhtjieh daesnie
jih daelie, jih ij ajve baetijen aejkien?

Lieremedarjomh

» Daelie gosse lea veeljemegeemhpoe politihkerh pryévoeh arrodh desnie gusnie
almetjh leah, goh taarjine jallh bovri alkoli. Rydjredidie gyhtjelassh politihkeridie, jih
minnede bydgkeles 66rnemisnie klaassine.

» Dagke gaarede politihkeretjdanghkose booredidh skuvlesne? Baajh learoehkidie
politinkeridie gihtiedh maam dah mielieh dan aamhtsen bijre maam tuhtjieh
vihkielommes.

* Mah akte aamhtese klaasse tuhtjie vihkele jih man bijre maehtieh siemes arrodh,
misse sijhtieh kandidaatide haestedh dej veeljemedajveste? Baajh klaassem ektie
prieviem tjaeledh stoerredigkiekandidaatide, jih gaskesadtede voenges plaerine.

» Tjaelede lohkijetjaalegem voenges/nasjonaale plaeride!

» Darjode guvvie- jallh tieahpoevuesiehtimmiem haestemi bijre mejgujmie politihkerh
byéroeh maam akt darjodh, jih b66rede medijah jih politihkerh rihpesteemman. Dagke
naakenh aaj sijhtieh musihkem, daanhtsoem jih poesijem darjodh?

» Baajh learoehkidie akten politihkeles aamhtesasse ussjedidh maam dah tuhtjieh
vihkele jih gusnie jarkelimmiem sijhtieh. Guktie veartene saejhta vaajnedh jis daate
jarkelimmie sjugniehtavva? Maam maanabh jih noerh tjuerieh darjodh? Maam
geerve almetjh tjuerieh darjodh? Guktie maanah jih noerh maehtieh geerve almetjh
baajnehtidh mah st66remes faamoem utnieh daam jarkelimmiem tjirrehtidh?

* Mij hersketeknihkh, jih maam learohkh maehtieh darjodh jis dam daajroeh? Gaavnede
vuesiehtimmieh hersketeknihkide. Dramatiseerede ovmessie tsiehkieh jih baajh
learoehkidie vuekieh gaavnedh guktie maehtieh dejtie ovmessie tsiehkide gietedidh.

PLAERIETJAALEGE

* Mah naakenh klaassesne mah daajrehtimmiem utnieh digkiedimmietjaalegem tjaeledh
plaerine? Mah dan naan raerieh dejtie mubpide klaassesne?

» Guktie maehtede bievnesh gaavnedh guktie edtja digkiedigkiedimmietjaalegem
tjaeledh plaeresne? Giehtjh Aftenposten Mij;-), Framtida jih Dagsavisen. Dagke
maehtede aaj naan raerieh dadtjodh voenges plaereste?

» Gihtjh learoehkidie guktie datne goh lohkehtaejja maahtah prosessem
digkiedimmietjaalegem daarjoehtidh jih sjiehteladtedh. Vuartesjh joekoenlaakan
raeride skuvlese siebreste Ungdommens ytringsfrihetsrad.

» Soptsesth Noeri soptsestimmiereaktaraerien bijre (Ungdommens ytringsfrihetsrad) jih
vuartasjidie «Tips til ungdom som vil bruke stemmen sin».

DIGKIEDIMMIE

» Gaajhkh argumeenth valgomateste/politihkeles aamhtesijstie leah aktene jijtse PDF-
tjaatsegisnie. Argumeenth/ politihkeles aamhtesh maehtieh vaaroeminie atnasovvedh
soptsestalledh jih digkiedidh klaassetjiehtjielisnie, digitaalelaakan jallh dejtie olkese
tjaeledh. Baajh learoehkidie aktem jallh jienebh teemah veeljedh mejstie iedtjem
utnieh, jih mej bijre giengelabpoe lieremem sijhtieh. Naemhtie learohkh maehtieh
buerebelaakan dahpenidh dejnie maam doh ovmessie krirrieh mielieh dej ovmessie
aambhtesi bijre, jih dah maehtieh haarjanidh digkiedidh.

» Voestes darjome digkiedimmien/soptsestallemen avtelen klaassetjiehtjielisnie
maahta arrodh klaasselatjkoe jallh klaassen jijtse njoelkedassh akten hijven
digkiedimmieklijman avteste. Guktie edtjebe mijjieh klaassesne hoksedh gaajhkesh
maehtieh jiehtedh maam mielieh frijjelaakan jih daktemem aadtjodh?

» «Gielem vaeltedh» maahta hijven darjome arrodh juktie vihties aamhtesh digkiedidh.
Daesnie learohkh edtjieh tjoddtjestidh klaassetjiehtjelen aktene bielesne, jis siemes,
jih mubpene bielesne jis ov-siemes — dagke aaj nuepine gaskoeh tjaadtjodh jis
jueriedisnie /ij leah siemes jallh ov-siemes. Lohkh vielie Redd Barnan geaerjatjisnie «lj
guhte alkoelisnie».

TIPSE: YTRINGSFRIHETENS UNGDOMSRAD/ SOPTSESTIMMIEREAKTAN NOERERAERIE
Ungdommens ytringsfridomsrad / Soptsestimmireaktan noereraerie daam reektehtsem
beaejhkoehti Hvordan star det til med ytringsfriheten til ungdom og unge voksne i Norge?
(Guktie lea noeri jih noere geerve alemtji soptsestimmiereaktine Néérjesne?) Reektehtse

akte skraejrie siebrijste Norsk PEN jih Fritt Ord. Luhkiegovhte noerh aaltarisnie 16-26 jaepieh
leah noeri digkiedimmieklijmese vuartasjamme. Reektehtsisnie dah tjielke tipsigujmie baetieh
gaskem jeatjah skuvlese jih dejtie mah sijhtieh eadtjohke arrodh seabradahkedigkiedimmesne.
Soptsestimmiereaktan noereraerien mielen mietie byéroe buerebe lierehtimmiem vedtedh
digkiedimmietjaalegh tjaeledh jih meatan arrodh digkiedimmine skuvilesne. Lohkehtaejja byéroe
aaj viehkiehtidh daeriesmoerem baarhte vaeltedh maam akt tjaanghkojne jiehtedh, jih mielh
Jjaahkesjidh mah leah kontroversijelle.

@ Redd Barna



EN:N NANNOESVOETEULMIEH

FILME: EN:N N/ANNOESVOETEULMIEH JiH POLITIHKE

Lieremeulmie: Mij EN:n neennoesvoeteulmieh jih maam ulmide dah nddrjen
politihkese utnieh?
Tijje: medtie 2 minudth + tijje gyhtjelassh gihtjedh jih kraanskodh

Gyhtjelassh filmese

* Mij neennoes evtiedimmie?

* Mij EN:n naennoesvoeteulmieh?

+ Gaessie edtja naennoesvoeteulmide jaksedh? Man gellie ulmieh jih
bielieulmieh lea?

* Maam EN:n nzennoesvoeteulmieh utnieh darjodh politihkine?

» Gien avteste EN:n naennoesvoeteulmieh joekoenlaakan edtjieh barkedh?

* Neebnh vuesiehtimmieh maanide jih noeride mej bijre daejrede leah
voenges, nasjonaale jih gaskenasjonaale politihkem baajnehtamme, jih mah
gaemhpoeminie naennoesvoeteulmide jaksedh.

* Mij 1. naennoesvoeteulmie jih maam N&drje edtja darjodh daam ulmiem
jaksedh? Soptsestidie guktie joekehts laanth joekehts haestemh utnieh, jih
tjuerieh joekehts politihkem tjirrehtidh.

* Mij 13. neennoesvoeteulmie, jih mij lea doh politihkeles nuepieh jih haestemh
ulmiem jaksedh?

+ Maam datne tuhtjh politihkerh edtjieh darjodh ihke mijjieh maehtebe
naennoesvoeteulmide jaksedh? Maam datne maahtah darjodh juktie
viehkiehtidh naennoesvoeteulmide jaksedh, jih guktie maahtah politihkem
baajnehtidh juktie neennoesvoeteulmide jaksedh?

14 LOHKEHTAJJABIHKEDIMMIE - MAANAJ VEELJEME 2021

Lieremedarjomh

» Ohtsedh saernietjaalegh EN:n neennoesvoeteulmie-pinen/naaloen bijre. Vuartasjidie
guvvide ovmessie politihkerijstie mah EN:n naaloem tsaakeme. Mah politihkerh mejstie
krirrijste dam nuhtjieh, jih man avteste? Gaavnh aaj guvvieh politihkerijstie mah eah leah
EN:n naaloem tsaakeme, jih lierede vielie man avteste dah eah dam nuhtjh. Mah datne
lih sijhteme EN:n naalojne vaedtsedh? Man avteste jallh man avteste ij?

» Erna Solbergh lea avtehkinie orreme EN:n baajnehtaejjadaehkien avteste
naennoesvoeteulmide. Ohtsede guvvieh jih saernietjaalegh dan bijre maam Erna
Solberg lea dorjeme, jih vuartasjidie guvvieh Erneste abpe veartenistie ovmessie
staatedejviejgujmie jih dehpies almetjigujmie. Maam NO6rje lea dorjeme mij lea hijven
nannoesvoeteulmide? Mah mij akt maam lea maahteme jeatjahlaakan darjodh?

» Reerenasse dahkoesoejkesjem bookti gijren 2020 EN:n naennoesvoeteulmide, jih
Stoerredigkie edtja dam gietedidh. Vuartasjidie saernieaamhtesidie jih bievnesidie
dahkoesoejkesjen bijre. Magkeres positijve baastedebievnesem dahkoesoejkesje
aadtjoeji, jih magkeres laejhtemem reerenasse dadtjoeji? Guktie vienhtede baetije
veeljeme dahkoesoejkesjem baajnehte? Maam dijjieh vaajtelidie dahkoesoejkesjasse?

» Riksrevisjovnen Rijhkerevisjovne lea goerehtamme stuvremem jih reektemem dehtie
nasjonaale guhkiebasse barkoste EN:n naennoesvoeteulmijste. Digkiedidie gaavnojde
reektehtsistie jih mah bievnesh reerenasse lea baastede aadtieme.

» Vuartasjidie dej ovmessie politihkeles krirriej nedtesaejroeh. Maam tjaelieh EN:n
nannoesvoeteulmiej bijre? Kraanskode aktem jallh jienebh dejstie ulmijste jih
vuartasjidie magkeres politihkem dah raeriestieh juktie ulmide jaksedh, dovne daesnie
No6orjesne jih gaskenasjonaale sijjesne.

» Gaskesadtede Stoerredigkien jallh Saemiedigkien kandidaatigujmie, jih gihtjh mah
naennoesvoeteulmieh dah tuhtjieh joekoen vihkele, jih guktie edtjieh barkedh ihke
No6orje edtja viehkiehtidh ulmide jaksedh.

* Veeljh ovmessie laanth jih kraanskoeh laanten demokratijem, veeljemem jih daaletje
politihkem, jih vuartasjidie mah haestemh jih nuepieh dah utnieh nesennoesvoeteulmide
jaksedh. Vuartasjidie maaje Noraden gaetiesaejrojde jih lierede vielie ulike land
ovmessie laanti jih deres styresett dej stuvremevuekien bijre.

@ Redd Barna

FILME: SAEMIEDIGKIE

Lieremeulmie: Mij Saemiedigkie jih saemiedigkieveeljeme?
Tijje: filme medtie 7 minudth + tijje gyhtjelassh gihtjedh jih vielie barkedh

1. Aalkoe (10 minduth)

Saemiedigkie lea vihkeles bielie n66rjen demokratijeste jih vihkele saemide
jih dej aarkebeajjan. Maam dijjieh Saemiedigkien bijre daejrede? Jih maam
Saemiedigkieveeljemen bijre maehtede? Baajh learoehkidie gédktesi godktesi
dan bijre soptsestidh.

2. Filmem Saemiedigkien bijre vuejnedh
Vuejnede filmem ektesne klaassesne jallh fiereguhte learohke dam vuajna jijtse
PC:sne.

3. Gyhtjelassh filmese

» Gusnie Saemiedigkie? Maam vihtesjih gaetine? Guktie vaajni alkoelisnie jih
gaetien sisnie?

+ Gaessie saemiedigkieveeljeme? Gieh maehtieh saemiedigkieveeljemisnie
jienestidh?

* Man jeenjesh veeljesuvvieh Saemiedaegkan? Tjirkijh abpe saemien dajveste
baetieh, men mij daate saejhta jiehtedh?

» Filmesne aadtjobe govledh baakoem representatijve demokratije. Mij
dihte? Man avteste vienhtede daate lea vihkele demokratijese jih saemide
Noorjesne?

* Mij saemiedigkieraerie? Maahta saemiedigkieraeriem jih reerenassem
viertiestidh, jih man avteste? Guktie Saemiedigkieraerie jih Stoerredigkie
laavenjostoeh?

» Maam Saemiedigkie saemien maanaj jih noeri avteste dorje? Guktie saemien
maanah jih noerh maehtieh eadtjalgovvedh?

4. Saemiedigkien nedtesajroeh

Baajh learoehkidie Saemiedigkien nedteseaejroeh kraanskodh jih daejtie
gyhtjelasside vaestiedidh: Mij saemiedigkieraerie jih guktie dihte veeljesavva?
Man gellie krirrieh laestoeh utnieh veeljemasse? Mah veeljemegievlieh
gaavnesieh? Mah saemien aamhtesh doh ovmessie krirrieh tuhtjieh vihkele?
Mah saemien gielh atnasuvvieh saemien politihkerijstie daan biejjien?

Baajh learoehkidie filmem/plakaatem/ powerpointem darjodh gusnie daejtie
gyhtjelasside vaestiedieh.

5. Galhkuve

Mij dihte vihkielommes maam datne leah liereme Saemiedigkien jih
saemiedigkieveeljemen bijre? Man bijre sijhtede vielie lieredh? Soptsesth
teemah mah baejjese vaaltasovvin filmesne, dejgujmie edtjede vielie barkedh
jih daate akte vihkeles bielie 66hpehtimmeste gaajhkine faagine

TIPSE GUHKIEBASSE BARKOSE SAEMIEDIGKIEN JiH POLITIHKEN BiJRE

Nuhtjede filmem goh vaarome gosse edtjede daehkine barkedh Saemiedigkien jih politihken
bijre. Juekieh maaje learoehkidie daehkide jih baajh dejtie sinsaetnan aehpiedehtedh, jallh
baajh learoehkidie teemajgujmie barkedh guhkebe boelhkine:

» Mij lij daaroedehtemepolitihke? Tjielkesth maam ulmide daaroedehtemepolitihke saemide utni.
Magkeres politihkem saemiej vooste tjirrehtin aarebi? Maam ov-reaktide dah daajrin?

» Aalkoeaalmegh abpe veartenisnie aaj ov-reaktam daajreme. Vuartasjidie hedtieh gaskem
daaroedehtemepolitihkem maam No&o6rjesne tjirrehtin jih maam politihkide maam aarebi tjirrehtin
laantine goh New Zealand, Australije, Latin-Amerika, USA, Canada jih Kruanalaante.

« Mij lij Alta-stujmie? Ussjedadtede gieh faamoem utnin, jih guktie ovmessie vuajnoeh atnasovvin.
Kraanskode maam doh ovmessie krirrieh mielin Alta-jeanoen bijre gosse lij vigkie.

* Mij Saemielaake? Maam ulmide dihte saemide aadtjeme?

* Mij ILO-konvensjovne 169 aalkoeaalmegi jih krirriedalmegi bijre? Mij seejhta jiehtedh N&orje lea
daam konvensjovnem ratifiseereme, jih mah jeatjah laanth seammalaakan dorjeme? Gaavnh
vielie maam ulmide konvensjovne ndorjen politihkese atna jih man avteste dihte vihkele almetjidie,
mirrestallemasse jih seammavydrtegsvoetese.

» Magkeres nasjonaale politihke tjirrehteminie saemiej vooste daelie? Kraanskode maam doh
joekehts krirrieh saemien aambhtesi jih Saemiedigkien bijre mielieh.

» Ajve N6orje mij saemiedigkiem atna? ljje ,ij leah ajve N6orje mij saemiedigkiem atna, dovne
Sveerje jih Soeme saemiedigkien utnieh saemide mah dejnie laantine arroeminie. Saemiedigkieh
laavenjostoeh gosse lea aamhtesh mah leah saemiej bijre gaajhkine laantine. Lierh vielie
laavenjostoen bijre noerhtelaanti daaresth, jih goerehth mej aamhtesi bijre dah laavenjostoeh.

« Muvhtine aamhtesinie Saemiedigkie jih Reerenasse/Stoerredigkie ov-siemes orreme. Dijjieh naan
aamhtesi bijre daejrede? Gaavnede aktem aamhtesem, vuesiehtimmien gaavhtan reeremen bijre
eatnemevierhtijste, jih ussjedadtede dej ovmessie daeriesmoeri jih iedstji bijjeli saemien jih n6orjen
politihkesne.

» Saemiedigkie lea mij akt sjiere veartenisnie. Mij raaktan miele dejnie? Mah reaktah
aalkoeaalmegh utnieh jeatjah laantine? Nuhtjede New Zealaantem jih Guatemalam goh laanth
mejgujmie maahta viertiestidh.

« Barkede vielie EN:n neennoesvoeteulmiejgujmie jih prinsihpine “leaving no-one behind”/ij guhte
edtjh alkoestamme sjidtedh. Man avteste dihte aejviejarngine tjdadtje EN:n naennoesvoeteulmide,
aalkoeaalmegh edtjieh sjiere prioriteetem aadtjodh? Veeljh aktem dejstie ulmijste jih vuartasjidie
bielieulmide, jih maam ulmide dah saemide jih politihkese utnieh.

» Giehtjh sosijaale medijijnie noere saemiej bijre mah eadtjalgehtieh politihkesne. Mah aamhtesh
dah tuhtjieh vihkele, jih mej krirriej avteste dah leah meatan?

+ Aahpenidie saemien tjiehpiedagjjajgujmie, vuesiehtimmien gaavhtan Maret Anne Sara jih
ussjedadtede guktie tjeahpoe lea meatan seabradahkelaejhtiemisnie, jih tjoevkesem beaja
haestiemidie daanbiejjien baatsoepolitihkesne.

» Giehtjh filmem Hvorfor feirer vi samenes nasjonaldag? Man avteste saemiej aadlmegebiejjiem
heevehtibie YouTuberinie Dina Andrea jih lierede vielie saemiej politihkeles geemhpoen jih
seabradahkejarkelimmiej bijre.

» Vuartasjidie filmem samiske sprak i Norge, saemien gielh N66rjesne jih lierh vijhte saemien
noerijste guktie saemien gielh leah vihkele, jih govih mah sjaavnjoeh dah politihkeridie utnieh
guktie maahta saemienlierehtimmiem naennoestidh

@ Redd Barna



16

MAANAJ VALGOMATE

Tijje: medtie 60 minduth
Lieremeulmie: Mejnie krirrine leam jeenjemes siemes

1. Aalkoe (5 minudth)

Gihtjh gyhtjelassem «Mejnie krirrine leah jeenjemes siemes?» Soptsesth dijjieh edtjede dam
kraanskodh daan biejjien, jih dijjieh edtjede nuhtjedh maam akt mij gohtjesavva «Maanaj Valgomate»
juktie prydvedh vielie dan bijre gaavnedh.

2. Aambhtesi jih krirriej bijre (5 minudth)

Baajh learoehkidie soptsestidh godktesi gdoktesi. Mah krirrieh Nodrjesne? Mah aamhtesh
vihkielommes dejtie ovmessie krirride? Mah aamhtesh datne tuhtjh vihkeles? Mejnie krirrine datne
vienhth jeenjemes siemes?

3. Valgomaten bijre (5 minudth)
Mij valgomate? Datne valgomatem aarebi vaalteme? Mij hijven valgomatine? Mah haestemh aktine

krirride learohke aadtje, ij leah mij akt mij baajhtode jallh reaktoe.

4. Learohkh valgomatem vaeltieh (20 minudth)

Tjaangh saejrose www.barnasvalg.no/valgomat. Gaajhkh learohkh valgomatem vaeltieh fiereguhtene
PC:sne jallh mobijlesne. Vihkele gaajhkh nuekie astoem dadtjoeh valgomatem tjirrehtidh jijtse
driektesne. Aaj vihkele raeffie, jih ij guhte prydvh vuartasjidh maam jeatjah learohkh vaestiedieh.
Gihtjh learoehkidie mejtie dah misse akt onterdieh avtelen aelkieh valgomatem vaeltedh.

5. Ussjedadteme ( 5 minudth)
Maam valgomaten bijre tuhtjh? llledahke dihte maam avtelhbodti vienhtih? Mij lij geervemes
vaestiedidh, jih naakenh naan gyhtjelassh utnieh? Naakenh mabh ierielimmesne? Jiehtieh ikth vielie

gOdktesi dan bijre.

6. Galhkuve (5 minudth)

Soptsesth guktie Maanaj Valgomate maahta learoehkidie viehkiehtidh ryéjredidh jienestidh

Maanaj Veeljemisnie. Tjiertesth Valgomate ajve edtja goh viehkie arrodh. Learohkh maehtieh
krirrieprogrammide ikth vielie vuartasjidh juktie vielie gaavnedh krirrien mielen bijre. Valgomate ij leah
fasite jih learohkh tjuerieh jijtsh mielem vaeltedh.

LOHKEHTAJJABIHKEDIMMIE - MAANAJ VEELJEME 2021




17

DARJOMETIPSH!

Nuhtjh maaje tjeakoes
responseteknologijem
(vuesiehtimmien gaavhtan
Mentimeter) juktie vuejnedh
mejnie krirrine learohkh vienhtieh
jeenjemes siemes avtelen
valgomatem vaeltieh. Nuhtjh
responseteknologijem juktie
vuejnedh mah illedahkh learohkh
aadtjoejin meenngan valgomatem
vaalteme, jih vuartesjh mejtie dah
leah jeatjahlaakan goh teejmoen
aalkoelisnie. Ussjedadtede

man avteste illedahkh maehtieh
joekehts arrodh.

Gellie nedteplaerieh valgomath
utnieh daelie veeljemen avtelen.
Baajh maaje learoehkidie sdemies
jienebh valgomath pryévedh,
juktie buerebelaakan krirriejgujmie
jih aamhtesigujmie dahpenidh.
Daesnie iedtjije vuejnedh mejtie
learohkh joekehts illedahkh
aadtjoeh dejstie ovmessie
valgomatijste. Maahta hijven
aalkoe arrodh soptsestidh faantoej
bijre man avteste joekehts
illedahkh aadtjoeh.

MAANAJ VALGOMATE

GYHTJELASSH JiH VAESTIEDASSH VALGOMATEN BIJRE

Maam valgomate learoehkidie soptseste?

Valgomate learoehkidie soptseste mej krirriejgujmie dah leah
jeenjemes siemes dejnie gyhtjelassine mijjieh libie veeljeme
meatan vaeltedh. Jis mijjieh naan jeatjah teemah meatan
atneme, saajhtoe learohkh jeatjah vaestiedassem aadtjeme.
Politihkerh gellie jienebh aamhtesh digkiedieh goh dah mah
mijjieh meatan vaalteme valgomatese.

Guktie libie valgomatem dorjeme?

Mijjieh gyhtjelasside krirride seedteme jih dejtie birreme
jiehtedh man siemes jallh ov-siemes dah leah. Dellie libie
veeljeme doh gyhtjelassh mah bééremeslaakan joekehtsh

dej gaskem vuesiehtieh. Gosse learohkh dejtie seamma
gyhtjelasside vaestiedieh, NTB learohki vaestiedassh vierteste
krirriej vaestiedassigujmie. NTB jih Redd Barna leah pryoveme
sdemies aamhtesh gaavnedh mah leah maanaj jih noeri

bijre. Mijjieh aaj sdemies aamhtesh veeljeme mejtie jeenjesh
digkiedieh daan jaepien veeljemegamhposne. Jih dle vihkele
gyhtjelassh joekehtsh krirriej gaskem vuesiehtieh, amma
gaajhkh krirrieh eah seamma vaestiedassem utnieh.

Naakenh aadtjoeh daejredh mejnie krirrine learohkh leah
jeenjemes siemes?

ljje. Vaestiedassh voorhkesuvvieh, men ij gdaredh dejtie
ektiedidh disse mij lea vaestiedamme. Dan guhkiem learohkh
valgomatesne juekieh mubpiejgujmie, ij guhte aadtjoeh
daejredh.

Mah krirrieh leah meatan jih man avteste?

Mijjieh meatan vaalteme krirrich mah leah Stoerredigkesne.
Aaj gellie jeatjah unnebe politihkeles krirrieh jallh politihkeles
leestoeh. Men dan avteste daate lea stoerredigkieveeljeme,
mijjieh meatan vaeltebe doh krirrieh mah maehtieh

nuekie jienestimmieh aadtjodh guktie dej tjirkijh maehtieh
veeljesovvedh Stoerredaegkan.

Learohkh gyhtjelassem ohtseliech maam dah tuhtjieh leah
vihkele?

Mijjieh uvtemes gyhtjelassh veeljeme mah leah jeenjesi bijre jih
mej bijre krirrieh leah ov-siemes. Mijjieh gyhtjelassh gaavneme
joekehts teemaj sisnjeli, goh skuvle, klijma, sijsevaanterdimmie
jih juvrh. Men aaj gellie jeatjah aath mejtie politihkerh
digkiedieh, jih mejtie joekehts vaestiedassh utnieh.

Gie valgomatem dorjeme?

Saerniesielte NTB lea valgomatem dorjeme laavenjostosne
daanske nedteplaerine Altinget. NTB saernieh jih jeatjah
sisvegem dorje mejtie gellie n6érjen medijh nuhtjieh. Altinget
ajve politihken bijre tjaala jih lea gellie valgomath dorjeme
Danmaarhkesne jih Sveerjesne aarebi. NTB aaj Redd Barnine
laavenjosteme.

Mij ektiedimmie gaskem NTB:n valgomate, Redd Barna jih
Maanaj veeljeme?

NTB jih Altinget leah valgomatem dorjeme. Gaabpatjahkh
politihkeles nddjtraale. Daate saejhta jiehtedh dah eah naan
mielem utnieh gie edtja veeljemem vitnedh. Redd Barna NTB:m
maaksa valgomatem darjodh, goh akte bielie prosjekteste
Maanaj Veeljeme. Dovne NTB jih Redd Barna sijhtieh maanah
jTh noerh edtjieh vielie politihken, krirriej jih demokratijen

bijre lieredh. Redd Barna ij leah meatan orreme teemide,
gyhtjelasside jih argumentide valgomatesne moenedh.

MAANAJ VEELJEMISNIE JIENESTIDH!

Tijje: medtie 30 minudth
Lieremeulmie: Man kreerran sijhtem jienestidh Maanaj Veeljemisnie?

Dalhketjh: PC/ nedtepreejre / mobijle

Veeljemevahkoe: Learohkh 5. daltesen raejeste 10. daltesen raajan maehtieh jienestidh
nedtesaejrsone boelhken maantan, skiereden 6.b. ragjeste dovne duarstan, skiereden 9. b. raajan ts.
16.00.

1. Aalkoe
Skuvlelearohkh abpe laantesne jienestieh Maanaj Veeljemasse daan vahkoen. Jih daan biejjien abpe
klaasse edtja jienestidh! Man kraerran edtjh jienestidh Maanaj Veeljemisnie?

Man avteste vihkele maanah jih noerh jienestieh Maanaj Veeljemisnie? Soptsesth nuepiem bijre
baajnehtidh, haarjanidh jienestidh jih man vihkele lea mijjen demokratijese gaajhkesh leah meatan.

2. Darjome: digitaale veeljeme
Sjiehteladth learohkh maehtieh raeffesne jienestidh bielelen tjoeperdidh naakenh edtjieh maehtedh
vuejnedh maam jienestieh. Majhtajehtieh aaj learoehkidie dah eah daarpesjh soptsestidh maam leah

Tjaangede nedteseejrose barnasvalg.no jih baajh learohkh jienestidh. Maanaj Veeljeme lea digitaale
veeljeme gusnie gaajhke sjugniehtavva nedtesaejrosne barnasvalg.no. Nedteseejrosne learohkh
jlenestieh don boelhken gosse reehpas jienestidh.

3. Ussjedadteme
Guktie domtoe jienestidh? Daajrih datne lih riejries jienestidh, jallh lih jueriedisnie man kraerran datne
edtjih jienestidh? Maam leah Maanaj Veeljemistie liereme?

4. Galhkuve

Gie datne vienhth, Maanaj Veeljemem vitnie mijjen skuvlesne? Jih gie vienhth Maanaj
Veeljemem No6orjesne vitnie? Bearjadahken skiereden 10. b. illedahkh by6gkeles sjidtieh Maanaj
Veeljemeshowesne ryoktesth nedtesaejrosne. Soptsestidie dijjieh edtjede meatan fulkedh
veeljemeshowesne.

LOHKEHTAJJABIHKEDIMMIE - MAANAJ VEELJEME 2021

Fysiske veeljeme

Redd Barna daajra jienebh skuvih lyjhkoeh fysiske veeljemem
66rnedh, jih gegkiestibie jeenjesh dam darjoeh. Joekoen
vihkele dijjieh Maanaj Veeljemen nedtesaejroeh nuhtjede
gosse edtjieh jienestidh. Maehtede vuesiehtimmien

gaavhtan jienestimmiebavvam tseegkedh gaabph maanah
nedtepreejrem meatan utnieh gosse edtjieh jienestidh, jallh
dijjieh lidie PC:m biejeme bavvese juktie maehtedh jienestidh.

Saemies skuvlh aaj veeljieh jijtsh jienestimmiesietelh
darjodh fysiske veeljemasse. Jis dijjieh veeljede jijtsh
jienestimmiesietelh darjodh, hoksede jienestimmie aaj
vadtasavva seejroen tjirrh www.barnasvalg.no/. Vihkele
gaajhkh learohkh digitaalelaakan jienestieh, guktie
jienestimmie ry6knesavva dennie stoerre nasjonaale
Maanaj Veeljemisnie!

GYHTJELASSH JiH VAESTIEDASSH JIENESTIMMIEN BiJRE

Learohkh tjuerieh Feide jallh tjoevtenjem nuhtjedh
juktie jienestidh. Mah tjeakoes veeljeme dellie?
Jaavoe, annje tjeakoes veeljeme, dan avteste Feide jallh
tjoevtenje ajve learoehkasse nuepiem vadta jienestidh.
Learohke ij jijtiehke tjoevtenjinie jienesth jallh sov
Feide-utniejinie, jih learohke ajve jienestimmienuepiem
nedtesaejrose rihpeste. Vaallah Feide-utnije jallh
tjoevtenje vooérhkesavva Redd Barnan luvnie, men
sijseloggeme /tjoevtenje beavna Barna Veeljeme-
nedtesaejrose dah eah maehtieh ikth vielie atnasovvedh
meenngan learohke lea jienestamme. Men daate
bievnese ij leah ektiedamme jienesteemman.

Guktie lohkehtajjah maehtieh tjoevtenjh
learoehkidie dongkedh?

Lohkehteejjah maehtieh tjoevtenjh sijjen learoehkidie
dongkedh seejrosne Lohkehteejjide. Datne gaavnh
Lohkehteejjide vodlemes nedtesaejrosne. Goh lohkehtaejja
maahtah raajan 100 tjoevtenjh dongkedh akten
e-paasteadressese. Jis jienebh goh 100 tjoevtenjh sijhth
maahtah mijjine gaskesadtedh adressesne barnasvalg@
reddbarna.no. Mijjieh maaje datnem viehkiehtibie jis
viehkiem daarpesjh tjoevtenjedongkeminie. Learohkh
mah eah tjoevtenjem lohkehtaejjeste dadtjoeh

jallh Feidem utnieh mah leah ektiedamme Maanaj
Veeljemasse, maehtieh tjoevtenjem dongkedh SMS:n
tjirrh akten mobijletellefovnese misse baahtsemem
utnieh.

Guktie lohkehtajjah maehtieh daejredh mejtie mijjieh
maehtebe Feidem nuhtjedh?

Dovne lohkehtaejjah jih learohkh maehtieh
IT-tjdadtjoehtaejjine skuvlesne giehtjedidh mejtie skuvle
lea Feiden aktijve dorjeme Maanaj Veeljemasse.
Maehtede aaj skuvlen aajhterinie/tjieltine giehtjedidh
mejtie dienesje lea aktijve dijjen skuvlese. Jis dijjieh
Feidem utnede Maanaj Veeljemasse dijjen skuvlese,

juktie baahtsemem aadtjodh jienestidh.

LOHKEHTAJJABIHKEDIMMIE - MAANAJ VEELJEME 2021

Enn doh maanah mah eah tjoevtenjem
lohkehtxjjeste dadtjoeh jih eah Feide-sijseloggemem
utnieh?

Maanah mah eah tjoevtenjem lohkehteejjeste dadtjoeh,
jallh eah maehtieh Feide-sijseloggemem nuhtjedh,
maehtieh laejhkan tjoevtenjem dongkedh SMS:sne akten
tellefovnenommerasse misse baahtsemem utnieh. Daate
tellefovnenommere ij vooérhkesovvh, men bievnesem
laahpa nedtesaejrosne mij soptseste daate nommere lea
atnasovveme, guktie dihte ij maehtieh vielie goh aktem
tjoevtenjem dongkedh fierhten nommerasse.

Dijjieh maanan nommen bijre gihtjede gosse maanah
edtjieh jienestidh. Man avteste?

Veeljemisnie tjuara iktesth jijtiemse identifiseeredh
avtelen jieneste, men ij leah naan ektiedimmie
identiteeten jih jienestimmien gaskem. Naembhtie aaj
Maanaj veeljemisnie. Gosse nommen bijre gihtjebe,
dellie ajve tjielkelaakan vuesiehtidh daate lea dov
persovneles jienestimmie. Nomme ij voérhkesovvh.
Jienestimmie maam learohke vadta Maanaj Veeljemisnie
ajve voorhkesavva skuvline ektine gusnie learohke
vaadtsa, jih tjieltesne jih fylhkesne gusnie learohke orre.
Daate dorjesavva ajve ihke mijjieh maehtebe illedahkide
vuejnedh aktegsskuvlijste jih tjieltedaltesisnie jih
fylhkedaltesisnie. lj guhte maehtieh daejredh maam akte
maana jieneste Maanaj Veeljemisnie jis maana ij dam

Man avteste ij iledahkem vuejnieh mijjen skuvlese?
Jis vaenebh goh 50 maanah mah leah jienestamme,
libie veeljeme ij illedahkem vuesiehtidh juktie seekere
arrodh ij gaaredh maanah damtijidh jih ektiedidh
jienestimmieilledahkine gosse vaenie vadteme
jienestimmieh.

Tjuara jienestidh akten vihties biejjien?

Maahta jienestidh maantan, skiereden 6.b. raejeste
duarstan, skiereden 9.b. raajan ts. 16.00. Dellie
jienestimmie steegkesavva jih Maanaj Veeljeme

ryoknedimmiem aalka. Bearjadahken, skiereden 10.b.
illedahkh baetieh — fulkede meatan nedtesaejrojne
gaessie!

Man avteste ij maehtieh jienestidh abpe tijjen?
Maanaj Veeljeme saejhta maanah jih skuvih astoem
aadtjoeh jijnjem veeljemen jih politihken bijre lieredh jih
eensi veeljemem darjodh man krirrien bijre maam saejhta
veeljemevahkoe baata njieljie biejjiejgujmie jienestimmine
jih vijhtede biejjie illedahkine!

Autentiseereme

Mijjieh iktesth barkebe ihke veeljemeilledahke edtja

dan jaahkods sjidtedh goh gaarede, men dan avteste
veeljemelahkoe ij gddvnesh 5. daltesen raejeste

10. daltesen raajan, libie aktem giehtjedimmiem

dorjeme avtelen baahtsemem aadtjoeh don digitaale
jienestimmiegeegkese. Daate dorjesavva Feiden tjirrh
jallh persovneles tjoevtenjinie mij atnasavva ajve ikth,
maam lohkehteejja maahta sijjen learoehkidie vedtedh.
Mijjieh dam darjobe juktie nuepiem gaertjiedidh vielie goh
ikth jienestidh.

Persovnevaarjelimmie /SPR

Redd Barna persovnevaarjelimmiem itjmieslaakan vaalta.
tjaala avtelen jieneste, ij gaessie gih gaaredh learohken
nommem ektiedidh dan riektes jienestzemman. Feide
jallh tjoevtenje dutnjien ajve nuepiem vadta jienestidh.
Learohke ij jijtiehke tjoevtenjinie jallh sov Feide-utniejinie
jienesth. Learohke ajve jienestimmienuepiem rihpeste
nedtesaejrose. Feide-utnije jallh tjoevtenje ij mijjen luvnie
vOOrhkesovvh, men tjeakoes bievnesem vadta Maanaj
Veeljeme-nedtesaejrose, mij soptseste dah eah maehtieh
atnasovvedh vielie maenngan lea jienestamme. Men
daate bievnese ij jienestimmine ektine voorhkesovvh.



20

UNIVERSELLE HAMMOEDIMMIE

Baahtsemenuepie (WCAG)

Nedtesaejroe lea evtiesovveme baahtsemenuepien prinisihpi mietie (WCAG,) jih

lea universelle hammoedimmiem aadtjeme. Dovne PC, Mac, nedtepreejre jallh
mobijletellefovne maahta nedtesaejroem nuhtjedh. Redd Barna lea ulmien vodste
barkeme ihke nedtesaejroe jih sisvege edtjieh universelle hammoedimmiem utnedh, jih
daate sajhta jiehtedh:

* Nedtesaejroe lea EU:n webdirektijve standaarden mietie 2.1 AA

» Filmh demokratijen bijre teekstem, vuejnemetoelhkestimmiem jih
vaehtagieletoelhkestimmiem utnieh

Gaajhkh filmh teekstem utnieh daaroengielesne

» Dah mah vuejnemeheaptoes aaj maehtieh valgomatem nuhtjedh
Gaajhkh PDF-fijlh gédavnesieh sjeermelohkijinie

Nedtesaejrose baahtsemem atna ovmessie nedtelohkijijstie jih operatijvesysteemijste.
Nedtesaejroe standaardh nuhtjie jih atnoem formaatijste dokumenteerie gusnie
plug-ins jih jeatjah vijriedimmieh nedtelohkijisnie daarpesje. Learoevierhkie lea
mierhkelgovveme norsk standard nddrjen standaarden mietie NS 4180:2020
Laeringsteknologi - Metadata for laeringsressurser, gusnie 66hpehtimmiespesifihke
jijtsevoeth kapihtelisnie 5.2.2. leah deavhteme dejnie nasjonaale
learoesoejkesjedaatabaasine maadthlierehteemman, Grep (den nasjonale
leereplandatabasen for grunnopplaeringen).

GYHTJELASSH JiH VAESTIEDASSH

Guktie maanah funksjovnegiehpiedimmiejgujmie maehtieh
baahtsemem Maanaj Veeljemasse aadtjodh?

Maanaj Veeljeme lea gaajhkide maanide mah 5. klaassen raejeste
dovne 10.klaassen raajan vaedtsieh. Mijjieh sijhtebe dan utnijevietseles
nedtesaejroem darjodh goh gaarede, guktie gaajhkh maanah, aaj
maanah funksjovnegiehpiedimmiejgujmie, maehtieh Maanaj Veeljemem
nuhtjedh.

Guktie baahtsemem vadta nedteszejrose jih sisvegasse?

Redd Barna lea prinsihph fulkeme standaardinie baahtsemenuapan
(WCAGQG). Mijjieh aaj viehkiem aadtje evtiedaejjijste jih maanijste
funksjovnegiehpiedimmiejgujmie.

GIELH
Maam sisvegidie jarkoestamme, jih mejtie gielide?
Abpe sisvege lea geerjagielesne.

Daate sisvege lea aaj orredaaroen gielesne, noerhtesaemien-, julevsaemien jih
aarjelsaemien gielesne:

Filmh demokratijen bijre teekstem utnieh

Uktsie krirrieprogrammh leah goh PDF-tjaatsegh
Govhte politihkeles aamhtesh leah goh PDF-tjaatsegh
Valgomate lea nedtesaejrosne
Lohkehteejjabihkedimmie lea goh PDF

Vahtagieletoelhkestimmie:
» Filmh demokratijen bijre

GYHTJELASSH JiH VAESTIEDASSH

Gusnie gaajhkem gaavnem maam joekehts gielide jarkoestamme?
Maahtah abpe sisvegem gaavnedh maam jieniebidie gielide jarkoestamme
menytsiehkien nuelesne Gielh. Lissine sijhth ovmessie sijjine nedtesaejrojne
saemies filmh vuejnedh teekstine jieniebinie gieline. Maahtah bielieh
sisvegistie aaj vedtedh goh PDF jieniebinie gieline, dej gaskem
krirrieprogrammh. Valgomate lea vijhte joekehts gieline, jih sdemies
sisvegistie aaj maahtah jieniebinie gieline gaavnedh.

Man avteste abpe Maanaj Veeljeme ij leah gaajhkine gieline N6orjesne?
Mijjieh limh maaje sijhteme abpe nedtesaejroem evtiedidh gaajhkine
bydgkeles gieline Noorjesne, men ibie dam buektiehtamme beetnehvierhtiej
jih barkoefaamoen gaavhtan. Aarebi ij mij akt Maanaj Veeljemistie saemien
gielesne gaavnesamme jih joekoen vaenie orredaaroen gielesne, jih daan
jaepien libie prioriteereme ovmessie gielide jarkoestidh. Redd Barna iktesth
barkeminie beetnehvierhtieh jih vierhtieh jarkoestimmide hoksedh.



1. Maana-aaltere: EN:n maanakonvensjovne lea
faamosne gaajhkide maanide vuelelen 18 jaepieh.

2. lj naan sierredimmie: Gaajhki maanaj

lea reakta ij sierredamme sjidtedh sijjen jallh
eejhtegi kultuvren, njaltjaklaerien, tjoelen, gielen,
religijovnen, funksjovnegiehpiedimmien jallh mielen
gaavhtan.

3. Maanan boodretjommesasse: Geerve almetjh
edtjieh darjodh dam mij lea b66remes maanide

4. Staaten diedte: Staaten lea diedte gaajhkh
maanah sijjen reaktah aadtjoeh.

5. Eejhtegebihkedimmie: Eejhtegh reaktam jih
diedtem utnieh maanide dejtie raeride vedtedh
mejtie mielieh maanah daarpesjieh juktie hijven
utnedh.

6. Jielede jih baetije aejkie: Gaajhkh maanah
reaktam utnieh byjjenidh, skearkagidh jih baetijem
aejkiem utnedh.

7. Nomme jih nasjonaliteete: Gaajhki maanaj
lea reakta nommem utnedh jih akten laantese
govlehtovvedh, jih sijjen eejhtegh damtedh jih
hoksem dejstie aadtjodh, dan gahkese gaarede.

8. Identiteete: Gaajhki maanaj lea reakta jijtsh
identiteetem utnedh jih aadtjodh arrodh gie lea.

9. Eejhtegigujmie arrodh: Gaajhki maanaj lea
reakta sijjen eejhtegigujmie arrodh, men ij gosse
daate ij leah hijven maanide.

10. Fuelhkine ektine arrodh: Gaajhkh maanah
mah eah seamma laantesne arroeh goh sijjen
eejhtegh, dej lea reakta gaskesem gaabpatjahkine
utnedh jih ohtsedidh ektesne arrodh.

11. Voelkehtimmie alkoelaantese: |j guhte
luhpiem utnieh maanah luhpehts sov laanten
sistie vaeltedh jallh dejtie alkoelaantesne luhpehts
hodltedh.

12. Sov mielem jiehtedh jih govlesovvedh:
Gaajhki maanaj lea reakta sijjen mielh jiehtedh jih

EN:N MAANAKONVENSJOVNE

baajnehtimmiefaamoem utnedh aamhtesinie mah
leah dej bijre.

13. Soptsestimmiereakta: Gaajhki maana;j
lea reakta gaavnedh, dadtjodh jih bievnesh
geerjehtidh, dan guhkiem daate ij jeatjah reakta;j
vooste strijrh.

14. Ussjedimmie- jih religijovnefrijjevoete:
Gaajhki maanaj lea reaktah jaehkedh jih ussjedidh

avteste aadtjodh.

15. Organisasjovnefrijjevoete: Gaajhki maanaj
lea reakta meatan arrodh organisasjovnine jih
gaavnedimmine.

16. Privaate jielede: Gaajhki maanaj lea reakta
privaate jieliedasse.

17. Bievnesh jih medija: Gaajhki maanaj lea
reakta bievnesh dadtjodh mah leah maanide
sjiehtedamme jih vaarjelimmiem aadtjodh bievnesi
vooste mah skaarese sjidtieh.

18. Eejhtegediedte: Gaajhki maanaj lea reakta
bijjiedimmiem aadtjodh gaabpagihtie eejhtegijstie
jis gaarede.

19. Vaarjelimmie: Ij guhte luhpiem utnieh fysiske-
jallh psykiskelaakan maanah skaaroehtidh jallh
dejtie baajhtoehlaakan nuhtjedh.

20. Maanah mah eah fuelhkine arroeh: Gaajhkh
maanah mah eah sijjen eejhtegigujmie arroeh,
reaktam utnieh vaarjelimmiem jih viehkiem
aadtjodh.

21. Adopsjovne: Gaajhkh maanah mah
adopteereme sjidtieh, edtjieh jearsoe arrodh daate
dorjesovveme dej buaratjommesasse.

22, Baatarajjamaanah: Gaajhkh maanah mah
leah baatareejjah reaktam utnedh dam viehkiem jih
vaarjelimmiem aadtjodh maam daarpesjieh.

23. Maanah funksjovneheaptoejgujmie:
Gaajhkh maanah psykiske jih fysiske

funksjovnegiehpiedimmiejgujmie reaktam utnieh
sjiehteladtemasse, guktie maehtieh meatan
arrodh, skearkagidh jih lierehtimmiem utnedh
seammalaakan goh jeatjah maanah.

24, Healsoe: Gaajhki maanaj lea reakta akten
hijven healsoefaalenassese.

25. Maanah foestehiejmine jallh
institusjovnine: Gaajhkh maanah mah eabh sijjen
eejhtegigujmie arroeh, reaktam utnieh daarjoem
aadtjodh jih jearsoe byjjenimmiem utnedh. Edtja
jaabnan vuarjasjidh mejtie dihte lea maanan
buaratjommesasse.

26. Ekonomeles viehkie: Gaajhki maanaj lea
reakta ekonomeles veahkan, jis eejhtegh eah
nuekie beetnegh utnieh dejtie jearsoe jih hijven
byjjenimmiem vedtedh.

27. Jieledestandaarde: Gaajhki maanaj lea reakta
nuekie hijven jieledestandaardem utnedh, guktie
dah maehtieh skearkagidh jih aarkebiejjiem utnedh
mij mielem vadta.

28. Skuvle: Gaajhki maanaj lea reakta skuvlem
vaedtsedh jih 66hpehtimmiem vaeltedh.

29. Hijven skuvle: Gaajhki maanaj lea reakta
hijven skuvlem vaedtsedh, gusnie aadtjoeh
joekehtslaakan skearkagidh jih 4aktemem aadtjoeh
almetjereaktaj, eatnemen jih joekehts kultuvri
avteste.

30. Aalkoeaalmegh jih unnebelahkoeh: Gaajhkh
maanah aalkoeaalmegijstie jallh unnebeladhkojste
reaktam utnieh mubpiejgujmie ektine sov
daehkesne jijtsh gielem soptsestidh, jijtsh
kultuvrem jih jijtsh jaahkoem utnedh.

31. Staakedimmie jih astoeaejkie: Gaajhki
maanaj lea reakta stadkedidh, astoeaejkiem
utnedh jih liegkedidh jih meatan arrodh tjeahpoe-
jih kultuvrejieliedisnie.

32. Barkoe: Gaajhki maanaj lea reakta barkoe ij
edtjh skuvlem jih healsoem baajnehtidh. Barkoe ij

EN:n maanakonvensjovne lea gaskenasjonaale latjkoe maanaj reaktaj bijre. Gaajhkh maanah jih noerh vuelelen
18 jaepieh abpe veartenisnie doh seamma reaktah utnieh. EN:n maanakonvensjovne n66rjen laakesne tjaadtje.

edtjh vaarege jallh skaaroehtihks arrodh.

33. Narkotika: Gaajhki maanaj lea reakta
vaarjelimmiem aadtjodh narkotikan vooste.

34. Seksuelle nuhteme: Gaajhkh maanah edtjieh
vaarjelimmiem utnedh seksuelle nuhtemen jih
baajhtoeh atnoen vooste.

35. Voelkehtimmie: Voelkehtimmie jih doekeme
maanijste leah luhpehts.

36. Vaarjelimmie nuhtemen véoste: Gaajhkh
maanah edtjieh vaarjelimmiem utnedh nuhtemen
vOOste mij maahta skaaroehtihks arrodh.

37. Faangkegaetie, bysvehtse jih tortuvre:
Gaajhkh maanah mah laakem miedtielamme,
reaktam utnieh bysvehtse ij edtjh skaaroetihks
arrodh, jih faangkegaetie atnasavva goh
minngemes raerie. |j edtjh gaessie gannah
maanah gietedidh vestieslaakan jallh
unnebevydrtegslaakan.

38. Maanah daarosne jih vigkesne: Gaajhki
maanaj lea reakta vaarjelimmiem utnedh daaran
jih vigkien vo0ste. Maanah eah edtjh gaessie gih
daaranierine atnasovvedh.

39. Viehkie: Gaajhkh maanah mah maam akt
geerve jallh skaaroetihks daajreme, reaktam utnieh
viehkiem aadtjodh.

40. Meadtoe: Gaajhkh maanah mah laakem
miedtelamme, reaktam utnieh gietedovvedh
aakteminie jih riektesvoetine.

41. Gosse jeatjah laakh leah buerebe: Jis jeatjah
nasjonaale jallh gaskenasjonaale laakh leah
buerebe maanide, dah edtjieh fulkesovvedh sijjeste
EN:n maanakonvensjovne.

42. Daajroe: Gaajhki maanaj lea reakta EN:n
maanakonvensjovnem jih sijjen reaktah damtedh.
Staate edtja maanaj reaktah aehpies darjodh
gaajhkide maanide jih geerve almetjidie.

@ Redd Barna

TIPSH JEATJAH VIERHTIDE

Stoerredigkie: www.stortinget.no
Saemiedigkie: www.sametinget.no
N&o6rjen maana- jih noeresiebriej Laanteraerie: www.Inu.no

PRESS - Redd Barna noerh: www.press.no

Ungdommens ytringsfrihetsrad: https://frittord.no/nb/aktuelt/ja-til-flere-unge-stemmer-i-den-offentlige-debatten-fastslar-rapporten-til-ungdommens-ytringsfrihetsrad

Demokrateles riejriesvoete tjierteviedtjen jih antisettismen vodste: www.dembra.no/

Wergeland-jarnge, demokratijelierehtimmie Utgyesne: https://nor.theewc.org/2020/04/27/ressurser-fra-demokratilaering-pa-utoya/

EN-ektiedimmie: www.fn.no

@ Redd Barna

Redd Barna akten veartenen avteste barka
gusnie gaajhkh maanah bierkenieh, leah
jearsoe jih sijjen reaktah aadtjoeh. Mijjieh
maanaj avteste jih maanajgujmie barkebe
vielie goh 120 laantine, jih dan gaavhtan
Redd Barna lea veartenen std6remes
maanareaktaorganisasjovne.

www.reddbarna.no/skole

Vuartesjh Redd Barnan skuvlesaejrojde gusnie vielie namhtah 66hpehtimmiematerijelle:

» EN:n maanakonvensjovne jih EN:n neennoesvoeteulmieh

» Nedtevihte jih digitaale vuarjasjimmiefaamoe

« |j guhte alkoelisnie - jearsoe klaassebyjresi jih learohkebaajnehtimmien bijre
» Daajroe jih nahkehtimmie seksuelle daaresjimmijste jih vaedtsoesvoeteste

Maanaj Veeljemasse Redd Barna saejhta joekoen juvnehtidh klaassh vielie berkieh daejnie:
» Learohkeraeriegietegaerjah
* Magijeles klaassetjiehtjele — ij-sierredimmie



